
Allsherjar- og menntamálanefnd

Með tölvupósti dags. 5. mars sl. var Ríkisútvarpinu sent til umsagnar 
frumvarp til laga um breytingu á lögum um Ríkisútvarpið, fjölmiðil í 
almannaþágu, varðandi fyrirkomulag innheimtu útvarpsgjalds. Í frumvarpinu 
er lagt til að fyrirkomulagi við innheimtu útvarpsgjalds verði breytt. Fram 
kemur í stuttri greinargerð með frumvarpinu að markmiðið með þeirri 
breytingu sé að auka rekstrarlegt og faglegt aðhald við dagskrárgerð.

Fram kemur í frumvarpinu að það sé ekki markmið flytjenda þess að leggja 
niður útvarpsgjaldið heldur einungis breyta fyrirkomulagi innheimtu þess, þ.e. 
innheimta það ekki samhliða álagningu opinberra gjalda heldur innheimta 
gjaldið með rafrænum greiðsluseðli í heimabanka sbr. fyrirkomulag við 
innheimtu bifreiðagjalda. Rökin fyrir því eru tilgreind en ekki kemur nánar 
fram hvernig breytt fyrirkomulag nái þeim markmiðum sem að er stefnt. 
Jafnframt liggur ekkert fyrir hver kostnaðurinn er við breytt fyrirkomulag, hver 
eigi að bera kostnað af breyttu fyrirkomulagi eða hvaða áhrif það muni hafa 
á innheimtu og þar með tekjugrundvöll Ríkisútvarpsins. Sömuleiðis liggur 
ekkert fyrir um hvaða áhrif þetta hefur á skyldur Ríkisútvarpsins eins og þær 
koma fram í þjónustusamningi við mennta- og menningarmálaráðherra. 
Nauðsynlegt er að greina nánar framangreind atriði áður en afstaða er tekin 
til þeirra breytinga á fyrirkomulagi innheimtu útvarpsgjalds sem þarna eru 
boðaðar.

Virðingarfyllst,

